
Mat 26:30-35

Mat 26:30 En nadat hulle die lofsang gesing het, het hulle uitgegaan na
die Olyfberg.

Mat 26:31 Toe sé Jesus vir hulle: Julle sal almal in hierdie nag aanstoot
neem aan My, want daar is geskrywe: Ek sal die herder slaan, en die skape
van die kudde sal verstrooi word.

Mat 26:32 Maar nadat Ek opgestaan het, sal Ek voor julle uit na Galiléa
gaan.

Mat 26:33 Daarop antwoord Petrus en sé vir Hom: Al sal almal ook
aanstoot aan U neem, ek sal nooit aanstoot neem nie.

Mat 26:34 Jesus sé vir hom: Voorwaar Ek sé vir jou, in hierdie nag,
voordat die haan gekraai het, sal jy My drie maal verloén.

Mat 26:35 Petrus sé vir Hom: Al moes ek ook saam met U sterwe, ek sal
U nooit verloén nie! So het ook al die dissipels gesé.

Mat 26:67-75

Mat 26:67 Toe het hulle in sy aangesig gespuug en Hom met die vuis
geslaan,

Mat 26:68 en ander het Hom met stokke geslaan en gesé: Profeteer vir
ons, Christus! Wie is dit wat U geslaan het?

Mat 26:69 En Petrus het buitekant gesit in die binneplaas van die paleis,
en ‘n sekere diensmeisie het na hom gekom en gesé: Jy was ook by Jesus,
die Galiléér!

Mat 26:70 Maar hy het dit voor almal ontken en gesé: Ek weet nie wat jy
sé nie.

Mat 26:71 En terwyl hy uitgaan na die poort toe, sien ‘n ander
diensmeisie hom en sé aan die wat daar was: Hierdie een was ook by
Jesus, die Nasaréner.

Mat 26:72 En met 'n eed ontken hy dit weer: Ek ken die man nie.

Mat 26:73 Maar 'n bietjie later kom die wat daar staan, en sé vir Petrus:
Waarlik, jy is ook een van hulle, want ook jou spraak maak jou bekend.
Mat 26:74 Toe begin hy homself te verwens en te sweer: Ek ken die man
nie.

Mat 26:75 En dadelik het die haan gekraai, en Petrus het die woord van
Jesus onthou wat Hy vir hom gesé het: Voor die haan kraai, sal jy My drie
maal verloén. En hy het buitentoe gegaan en bitterlik geween.

Joh 21: 7 en 15-19

Joh 21:4 En toe dit al dag geword het, staan Jesus op die strand; maar die
dissipels het nie geweet dat dit Jesus was nie. 5 En Jesus sé vir hulle: My
kinders, het julle nie iets om te eet nie? Hulle antwoord Hom: Nee.

6 En Hy sé vir hulle: Gooi die net aan die regterkant van die skuit, en julle
sal kry. Hulle het toe gegooi en deur die menigte van visse was hulle nie
meer in staat om dit te trek nie. 7 Daarop sé die dissipel—die een vir wie
Jesus liefgehad het—aan Petrus: Dit is die Here! En toe Simon Petrus hoor
dat dit die Here is, gord hy sy bo-kleed om—want hy was naak—en werp
homself in die see. 15 Toe hulle dan klaar was met die moére-ete, vra Jesus
vir Simon Petrus: Simon, seun van Jona, het jy My waarlik lief, meer as hulle
hier? Hy antwoord Hom: Ja, Here, U weet dat ek U liefhet. Hy sé vir hom:
Laat my lammers wei. 16 Hy vra hom weer die tweede maal: Simon, seun
van Jona, het jy My waarlik lief? Hy antwoord Hom: Ja, Here, U weet dat ek
U liefhet. Hy sé vir hom: Pas my skape op. 17 Hy vra hom die derde maal:
Simon, seun van Jona, het jy My lief? Petrus het bedroef geword, omdat Hy
hom die derde maal vra: Het jy My lief? En hy antwoord Hom: Here, U weet
alles, U weet dat ek U liefhet. Jesus sé vir hom: Laat my skape

wei. 18 Voorwaar, voorwaar Ek sé vir jou, toe jy jonger was, het jy jouself
gegord en rondgegaan waar jy wou; maar wanneer jy oud geword het, sal jy
jou hande uitsteek, en ‘n ander een sal jou gord en bring waar jy nie wil
wees nie. 19 En dit het Hy gesé om aan te dui deur hoedanige dood hy God
sou verheerlik; en toe Hy dit gespreek het, sé Hy vir hom: Volg My.

Die krag van die kruis

* Soos Jesus vir Petrus vra of hy Hom lief het en Petrus antwoord, so
vergewe Hy hom. 3 keer.

Mat 26:28 Want dit is my bloed, die bloed van die nuwe testament, wat
vir baie uitgestort word tot vergifnis van sondes.

Ef 1:7 In Hom het ons die verlossing deur sy bloed, die vergifnis van die
misdade na die rykdom van sy genade,

Kol 1:14 in wie ons die verlossing het deur sy bloed, naamlik die vergifnis
van die sondes.

Die krag van die kruis

Dit stel ons instaat dat Christus ons kan gebruik

* Christus wil steeds vandag elke persoon gebruik om Sy Koninkryk
uit te brei. Hy wil op jou bou!

Mat 16:18 En Ek sé ook vir jou: Jy is Petrus, en op hierdie rots sal Ek my
gemeente bou, en die poorte van die doderyk sal dit nie oorweldig nie.

Die krag van die kruis

Dit gee ons ‘n tweede kans

* Sy bloed is uitgestort vir ons.
* Jesus het aan die kruis gesterf

1 Jn 1:7 Maar as ons in die lig wandel soos Hy in die lig is, dan het ons
gemeenskap met mekaar; en die bloed van Jesus Christus, sy Seun, reinig
ons van alle sonde. 1 Jn 1:8 As ons sé dat ons geen sonde het nie, mislei
ons onsself en die waarheid is nie in ons nie.

1Jn 1:9 As ons ons sondes bely, Hy is getrou en regverdig om ons die
sondes te vergewe en ons van alle ongeregtigheid te reinig.

Die krag van die kruis

Redding

* Jesus het gekom om ons te red

Luk 19:10 Want die Seun van die mens het gekom om te soek en te red
wat verlore was.

Luk 1:67 En Sagaria, sy vader, is vervul met die Heilige Gees en het
geprofeteer en gesé: 68 Geloofd sy die Here, die God van Israel, omdat
Hy sy volk besoek het en vir hulle verlossing teweeggebring het, 74 dat
ons, verlos uit die hand van ons vyande, Hom sonder vrees kan dien,

Die krag van die kruis

Dit versoen ons met God

* Die verhouding met God die Vader is herstel.

2Kor 5:18 En dit alles is uit God wat ons met Homself versoen het deur
Jesus Christus en ons die bediening van die versoening gegee het,

2Kor 5:19 naamlik dat God in Christus die wéreld met Homself versoen
het deur hulle hul misdade nie toe te reken nie en die woord van die
versoening aan ons toe te vertrou.

Mat 27:50 Daarop het Jesus weer met ‘n groot stem geroep en die gees
gegee. 51 En kyk, die voorhangsel van die tempel het in twee geskeur,
van bo tot onder, en die aarde het gebewe en die rotse het geskeur;

Die krag van die kruis

Dit bring nuwe lewe

¢ Die ou mens kan nou saam met Christus sterf

2Kor 5:17 Daarom, as iemand in Christus is, is hy ‘n nuwe skepsel; die ou
dinge het verbygegaan, kyk, dit het alles nuut geword.

Gal 2:20 Ek is met Christus gekruisig, en ék leef nie meer nie, maar
Christus leef in my. En wat ek nou in die vlees lewe, leef ek deur die geloof
in die Seun van God wat my liefgehad het en Homself vir my oorgegee
het.

Die krag van die kruis

Dit stel ons instaat om nou vorentoe te beweeg

* Want ons is vergewe.
* Die ou dinge is nou agter ons.

Fil 3:14 Maar een ding: ek vergeet die dinge wat agter is en strek my uit
na wat voor is, en jaag na die doel om die prys te verkry van die hoé
roeping van God in Christus Jesus.

Heb 12:1 Daarom dan, terwyl ons so ‘n groot wolk van getuies rondom
ons het, laat ons ook elke las aflé en die sonde wat ons so maklik omring,
en met volharding die wedloop loop wat voor ons I€,

Heb 12:2 die oog gevestig op Jesus, die Leidsman en Voleinder van die
geloof, wat vir die vreugde wat Hom voorgehou is, die kruis verdra het, die
skande verag het en aan die regterkant van die troon van God gaan sit
het.

Wat hou ons terug om in oorwinning te leef?

Reskaamd Skuld

\/rees

Onvergifnis A Verwyte
Onvrymoedigheid

Die kruis het alles kom verander.

Petrus het
jy my
waarlik
lief?

Joh 3:16 Want so lief het God die wéreld gehad, dat Hy sy eniggebore
Seun gegee het, sodat elkeen wat in Hom glo, nie verlore mag gaan nie,
maar die ewige lewe kan hé.

Petrus herinner ons...

1Pe 1:6 Daarin verheug julle jul, al word julle nou—as dit nodig
is—'n kort tydjie bedroef onder allerhande beproewinge,

1Pe 1:7 sodat die beproefdheid van julle geloof, wat baie
kosbaarder is as goud wat vergaan maar deur vuur gelouter word,
bevind mag word tot lof en eer en heerlikheid by die openbaring
van Jesus Christus;

1Pe 1:8 vir wie julle, al het julle Hom nie gesien nie, tog liefhet;
in wie julle, al sien julle Hom nou nie, tog glo en julle verbly met
‘n onuitspreeklike en heerlike blydskap,

1Pe 1:9 en die einddoel van julle geloof, die saligheid van julle
siele, verkry.

“Doen dit tot my

gedagtenis”

Mat 26:26 En terwyl hulle eet, neem Jesus die brood, en nadat Hy gedank het,
breek Hy dit en gee dit aan sy dissipels en sé: Neem, eet, dit is my
liggaam. 27 Toe neem Hy die beker, en nadat Hy gedank het, gee Hy dit aan
hulle en sé: Drink almal daaruit. 28 Want dit is my bloed, die bloed van die
nuwe testament, wat vir baie uitgestort word tot vergifnis van
sondes. 29 Maar Ek sé vir julle: Ek sal van nou af nooit meer van hierdie vrug
van die wynstok drink nie, tot op daardie dag wanneer Ek dit met julle nuut sal
drink in die koninkryk van my Vader. 30 En nadat hulle die lofsang gesing het,
het hulle uitgegaan na die Olyfberg.
Joh 5:13
Groter liefde het

niemand as dit nie,

dat iemand sy lewe
vir sy vriende gee.

